
------------------------------------------------------------------------------------------------------------------
Հայաստանի Հանրապետության քաղաքացիական օրենսգրքի 63-րդ  հոդվածին, 64-րդ հոդվածի 2-րդ մասին և «Պետական ոչ առևտրային կազմակերպությունների մասին» Հայաստանի Հանրապետության օրենքի 13-րդ հոդվածի 2-րդ մասի «զ» ​կետին համապատասխան՝ Հայաստանի Հանրապետության կառավարությունը  որոշում է.

1. <<Երևանի N 30 ավագ դպրոց>> պետական ոչ առևտրային կազմակերպությունը միացման ձևով վերա​կազմակերպել՝ միացնելով <<Երևանի Մխիթար  Հերացու անվան պետական բժշկական համալսարան>> պետական ոչ առևտրային կազմակերպությանը:

2. Սահմանել, որ՝
1) <<Երևանի N 30 ավագ դպրոց>> պետական ոչ առևտրային կազմակերպության իրավահաջորդը <<Երևանի Մխիթար Հերացու անվան պետական բժշկական համալսարան>> պետական ոչ առևտրա​յին կազմակերպությունն է, և վերջինիս են անցնում միացված իրավաբանական անձի իրավունքներն ու պարտականությունները` փոխանցման ակտին  համապատասխան.
2) վերակազմակերպման հետ կապված ծախսերը կատարվելու են <<Երևանի Մխիթար Հերացու անվան պետական բժշկական համալսարան>> պետական ոչ առևտրային կազմակերպության միջոցների հաշվին:

3. Հայաստանի Հանրապետության կրթության և գիտության նախարարին՝ ապահովել`

1) գույքի հանձնման-ընդունման աշխա​տանքների կատարումը, ինչպես նաև հաստատել նշված գույքի կազմը և արժեքը, միացման պայմանագիրը և փոխանցման ակտը,
2) <<Երևանի N 30 ավագ դպրոց>> պետական ոչ առևտրային կազմա​կեր​պության գործունեության դադարման պետական գրանցումը,
3) <<Երևանի Մխիթար Հերացու անվան պետական բժշկական համալսարան>> պետական ոչ առևտրային կազմակերպության կազմում <<Երևանի N 30 ավագ դպրոց>> պետական ոչ առևտրային կազմակերպության  աշակերտների` հանրակրթական ծրագրերով  շարու​նակական ուսումնառության բնականոն գործընթացը:

4. Հայաստանի Հանրապետության կառավարության 2005 թվականի սեպտեմ​բերի 15-ի <<Երևանի Մխիթար Հերացու անվան պետական բժշկական համալսարան>>  պետական ոչ առևտրային կազմակերպության կանոնադրությունը հաստատելու և Հայաստանի Հանրապետության կառավարության 2002 թվականի հունիսի 3-ի N 681-Ն որոշումն ուժը կորցրած ճանաչելու մասին> N 1716-Ն որոշման հավելվածում կատարել հետևյալ լրացումները՝ 1) լրացնել հետևյալ բովանդակությամբ նոր` 2.4-րդ ենթակետով. 
<<2.4. <<Համալսարանը <<Երևանի N 30 ավագ դպրոց>> պետական ոչ առևտրային կազմակերպության իրավահաջորդն է`  համաձայն փոխանցման ակտի:>>, 
2) 6-րդ կետը լրացնել հետևյալ բովանդակությամբ նոր` ժդ) ենթակետով. 
<<ժդ) հանրակրթական ծրագրերի (ավագ դպրոց) իրականացում:>>:
5. Ուժը կորցրած ճանաչել Հայաստանի Հանրապետության կառավարության 2010 թվականի մայիսի 6-ի «Ավագ և հիմնական դպրոցների ցանկը հաստատելու մասին» N 575-Ն որոշման  հավելվածի 10-րդ կետը:

6. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀՀ կրթության և գիտության նախարար Արմեն Աշոտյան

Տ ե ղ ե կ ա ն ք  հ ի մ ն ա վ ո ր ու մ
ՀՀ  կառավարության որոշման նախագծի վերաբերյալ 

1.Անհրաժեշտությունը. 

Հիմք ընդունելով կրթական համակարգում գոյություն ունեցող միջազգային փորձը, ինչպես նաև <Երևանի Մխիթար Հերացու անվան պետական բժշկական համալսարան> պետական ոչ առևտրային կազմակերպության (այսուհետ` Համալսարան) կողմից իրականացվող  ներկա բարեփոխումները՝ նպատակահարմար է <Երևանի N 30 ավագ դպրոց> պետական ոչ առևտրային կազմակերպությունը միացման ձևով վերակազմակերպել՝ միացնելով Համալսարանին, և այդ նպատակով Համալսարանի կանոնադրության մեջ կատարել  համապատասխան փոփոխություններ:

2. Ընթացիկ իրավիճակը և խնդիրները.

Համալսարանը պետության լիազորությամբ և աջակցությամբ լուրջ հիմքեր ունի զարգացնելու մինչբուհական կրթությունը` մշակելով և կիրառելով միասնական չափորոշիչներ, ապահովելով դպրոցը Համալսարանի որակյալ մասնագետներով: 

Ակնկալվում է դպրոցի միջոցով պատրաստված դիմորդներ ներգրավել Համալսարանի ընդունելության գործընթացին: Համալսարանը նպատակ ունի ապահովել կրթության շարունակականությունը հանրակրթական դպրոցից մինչ համապատասխան որակավորմամբ մասնագետների պատրաստումը:

3. Տվյալ բնագավառում իրականացվող քաղաքականությունը.

Գործող քաղաքականության փոփոխություն չի նախատեսվում: 

4. Կարգավորման նպատակը և բնույթը.

Իրականացնել որակյալ հանրակրթական ծրագրեր:

5. Նախագծի մշակման գործընթացում ներգրավված ինստիտուտները և անձինք.

ՀՀ կրթության և գիտության նախարարություն, Համալսարան:

6. Ակնկալվող արդյունքը. 

Ստեղծել պայմաններ հանրության բարձրորակ կրթության ապահովման համար, դպրոցի ուսումնակրթական բազան համապատասխանեցնել ժամանակի պահանջներին, ապահովել կրթության շարունակականությունը:
Արմեն Աշոտյան
ՏԵՂԵԿԱՆՔ
ՀՀ կառավարության որոշման նախագծի  ընդունման  կապակցությամբ  այլ իրավական ակտերում  փոփոխություններ և լրացումներ կատարելու անհրաժեշտության  կամ  բացակայության մասին:

 
Հայաստանի Հանրապետության  կառավարության <<Երևանի   N 30  ավագ դպրոց> պետական ոչ առևտրային կազմակերպությունը  վերակազմակերպելու, Հայաստանի Հանրապետության  կառավարության  2005 թվականի սեպտեմբերի 15-ի N 1716-Ն   որոշման մեջ լրացումներ և Հայաստանի Հանրապետության կառավարության 2010 թվականի մայիսի 6-ի  N 575-Ն որոշման մեջ փոփոխություն կատարելու մասին> որոշման նախագծի ընդունման կապակցությամբ  այլ  իրավական  ակտերում  փոփոխություններ և լրացումներ կատարելու  անհրաժեշտություն չկա:

ՏԵՂԵԿԱՆՔ
ՀՀ կառավարության որոշման նախագծի  ընդունման  կապակցությամբ  պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացման կամ նվազեցման մասին
                Հայաստանի Հանրապետության <<Երևանի N 30  ավագ դպրոց>  պետական ոչ առևտրային կազմակերպությունը  վերակազմակերպելու, Հայաստանի Հանրապետության  կառավարության  2005 թվականի սեպտեմբերի 15-ի N 1716-Ն   որոշման մեջ լրացումներ և Հայաստանի Հանրապետության կառավարության 2010 թվականի մայիսի 6-ի  N 575-Ն որոշման մեջ փոփոխություն կատարելու մասին> որոշման նախագծի ընդունման կապակցությամբ պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացում կամ նվազեցում  չի սպասվում:

Տ Ե Ղ Ե Կ Ա Ն Ք
        ՀՀ կառավարության որոշման նախագծի  վերաբերյալ  դիտողությունների և առաջարկությունների մասին
	N/N
	Հեղինակը
	դիտողություններ և առաջարկություններ
	Նշումներ 

	1.
	ՀՀ  տարածքային կառավարման  նախարարություն
	Նախագծի 4-րդ կետի 1-ին ենթակետը լրացնել ոչ թե 2.3 ենթակետով, այլ 2.4-ով:
	Կատարված է

	
	
	
	

	1.
	ՀՀ արդարադատու

թյան նախարարու

թյուն
	  1. Նախագծի 4-րդ կետի 1-ին և 2-րդ ենթակետերում նշված «ավելացնել» բառն անհրաժեշտ է փոխարինել «լրացնել» բառով,  իսկ «խմբագրությամբ» բառը` «բովանդակությամբ» բառով` համաձայն «Իրավական ակտերի մասին» ՀՀ օրենքի /այսուհետ` օրենք/ 70-րդ հոդվածի 3-րդ մասի և ՀՀ կառավարության 2012 թ. ապրիլի 5-ի թիվ 13 արձանագրային որոշման 279-րդ կետի պահանջների:

2. Նախագծի 4-րդ կետի 1-ին ենթա-կետով կատարվող լրացման անհրաժեշ-տությունը չկա, քանի որ հիշյալ կետում նշված իրավահաջորդության հետ կապված հարաբերությունները կարգավորվում են նախագծի 2-րդ կետի 1-ին ենթակետով: Այդ առումով անհրաժեշտ է նկատի ունենալ օրենքի 45-րդ հոդվածի 2-րդ մասի պահանջները:    
	1.Կատարված է

2.Չի ընդունվում, քանի որ բանավոր քննարկումից հետո հանվել է առաջարկը:

	2.
	ՀՀ ֆինանսների նախարարություն
	Առաջարկություններ և դիտողություններ չունի:
	

	3.
	ՀՀ պետական գույքի  կառավարման վարչություն
	Առաջարկություններ և դիտողություններ չունի
	

	4.
	ՀՀ անշարժ գույքի կադաստրի պետական կոմիտե
	Առաջարկություններ և դիտողություններ չունի:
	

























































































































































